
Broj: 0104-9-110
Sarajevo, 19.11.2014.god.

Bosna i Hercegovina

Vijeće ministara

Zahtjev:  pristupanje procesu potpisivanja i ratifikacije

Opcionog protokola o komunikacijskim procedurama 

 uz UN Konvenciju o pravima djeteta 

Poštovani/e

Povodom Međunarodnog dana djeteta, Mreža nevladinih organizacija „Snažniji glas za djecu Bosne i Hercegovine, obraća Vam se sa zahtjevom za preduzimanjem  potrebnih mjera u cilju pristupanja procesu potpisivanja i ratifikacije Opcionog protokola o komunikacijskm procedurama. Ovim činom Mreža podržava i glas djece,  te daje podršku pismu koje su napisala djeca, predstavnici Dječijih grupa mreže „Snažniji glas za djecu“ . 

Generalna skupština UN-a 19. decembra 2011. godine, usvojila je Opcioni protokol o komunikacijskim procedurama uz UN Konvenciju o pravima djeteta, a isti je stupio na snagu 14. aprila 2014.godine. Usvajanjem ovog sporazuma međunarodna zajednica je nedvosmisleno postavila prava djeteta u ravan sa ostalim ljudskim pravima. Protokol su  do sada potpisale 44 zemlje, među kojima su i zemlje ex Jugoslavije, izuzev Bosne i Hercegovine.  Također, Protokol je ratifikovalo 13 zemalja
. To je međunarodni sporazum koji potiče vlade da stvaraju dobre opcije i rješenja za djecu, sporazum koji omogućava djeci podnošenje žalbe UN Komitetu o pravima djeteta, u slučaju tvrdnje o povredi bilo kojeg prava iz UN Konvencije o  pravima djeteta. 

Opcioni protokol o komunikacijskim procedurama je mehanizam koji djeca imaju na raspolaganju, a pomoću kojeg mogu tražiti pravdu na međunarodnom nivou u situacijama kada smatraju da državni mehanizmi nisu adekvatno odgovorili na njihove žalbe. Da bi djeca imala tu mogućnost, potrebno je da zemlja članica UN Konvencije o pravima djeteta pristupi potpisivanju i ratifikaciji ovog Protokola. 

Imajući u vidu prethodna obraćanja i dosadašnje date saglasnosti Vlada F BiH i BD po pitanju usvajanja i ratifikacije ovog dokumenta, ovim povodom Vam ponovo ukazujemo na njegov značaj, koji predstavlja jačanje i dopunjavanje domaćih mehanizama i daljnjeg unapređenja primjene UN Konvencije o pravima djeteta i fakultativnih protokola uz Konvenciju. 

Potpisivanjem ovog dokumenta BiH pokazuje svoju posvećenost obavezama koje je preuzela ratifikacijom UN Konvencije o pravima djeteta. Samim tim percepcija naše zemlje u međunarodnim krugovima bit će bitno drugačija, s obzirom da će još jednom potvrditi da  želi slijediti i inkorporirati demokratske ideje u svoj sistem.

U uslovima približavanja Evropskoj Uniji, svakako da je jedan od vodećih ciljeva stabilna socijalna politika, koja podrazumijeva konstantnu i efikasnu brigu za sve kategorije društva, a potpisivanje i ratifikacija Opcionog protokola o komunikacijskim procedurama je korak bliže ovoj težnji. 

Iskreno se nadamo da će pismo djece i Mreže NVO-a koje se bave pitanjima djece, probuditi osjećaj odgovornosti prema djeci i mladima i ubrzati proces pristupanja i ratifikacije pomenutog protokola. 

S poštovanjem,

                                                                                                                Predsjedatelj Mreže

                                                           „Snažniji glas za djecu“

                  „Naša djeca“ Sarajevo
� (Crna Gora, Kostarika, Albanija, Bolivija, Gabon, Njemačka, Portugal, Slovačka, Španija, Tajland, Irska, Monako, Belgija), dok je njih 36 u procesu ratifikacije (među njima Srbija) i on treba da potakne vlade da stvaraju dobre opcije i rješenja za djecu na lokalnom i državnom nivou.

                                        Projekt implementira

                                                       „Naša djeca“ Sarajevo                 Uz finansijsku i konsultativnu podršku:
 

              

[image: image3.jpg]@ Save the Children




[image: image4.jpg]unicef ¢

zajedno za djecu

Projekt finansira Evropska unija.  

